
Gjate 4 viteve të bashkëpunimit me Ministrinë e Financave dhe Ekonomisë, UN Women ka mbështetur teknikisht, këtë Ministri, të gjitha Ministritë e Linjës dhe pushtetin vendor, në përfshirjen efektive të buxhetimit të përpgjigjshëm gjinor në Menaxhimin e Financave Publike. Bashkëpunimi ka qenë I suksesshëm jo vetëm në fushën e përmirësimit të legjaslacionit buxhetor, por edhe të ngritjes dhe forcimit të kapaciteteve profesionale të stafeve përgjegjëse për përgatitjen, implementimin dhe monitorimin e buxhetit, si në nivel qendror, ashtu edhe atë vendor. UN Women ka organizuar rreth 12 seanca trajnimesh me Ministritë e Linjës, ku rreth 150 zyrtarë të niveleve të ndryshme, kanë marrë njohuri mbi përgatitjen dhe monitorimin e Programit Buxhetor Afatmesëm dhe përfshirjes efektive në të të Buxhetimit të Përgjigjshëm Gjinor. Zyrtarët e Ministrive të Linjës janë mbështetur teknikisht  gjatë gjithe kohës, duke u ofruar atyre edhe “on-the-job-training” apo asistencë për përmirësimin e dokumenteve të PBA-së në të gjitha fazat e tij. Ndryshimet ligjore në kuadrin buxhetor afatmesëm, të cilat kanë përfshirë efektivisht propozimet e UN Women për sa i përket Buxhetimit të Përgjigjshëm Gjinor dhe Buxhetimit me Pjesëmarrje, janë ndjekur në cdo rast, më trajnime të dedikuara për cdo Ministri Linje. 
Bashkëpunimi me Ministrinë e Financave dhe Ekonomisë, ka qenë I susksesshëm edhe në kuadrin e financave vendore. Ashtu si edhe në kuadrin ligjor të buxhetit në nivel qendror, UN Women ka mbështetur teknikisht edhe Departamentin e Financave Publike, me propozime konkrete për përfshirjen efektive të Buxhetimit të Përgjigjshëm Gjinor në financat vendore si dhe përdorimin e Buxhetimit me Pjesëmarrje si një instrument shumë I rëndësishëm transparence dhe përfshirje të qytetarëve në vendimarrje. Janë organizuar 4 seanca informues për të 61 Bashkitë e vendit, ku rreth 120 zyrtarë të niveleve të ndryshme të këtyre institucioneve, janë njohur me risitë e legjislacionit financiar vendor, rëndësinë e buxhetimit të përgjigjshëm gjinor dhe të atij me pjesëmarrje dhe mënyrën efektive të përfshirjes së tyre në Programin Buxhetor Afatmesëm. 
Pjesëmarrja aktive e Shoqërisë Civile dhe përfaqësimi i bararbartëi grave dhe burrave, vajzave dhe djemve nëpërgatitjen e buxhetit dhe nëmonitorimin e tij, rrit ndjeshëm jo vetëm transparencën e buxhetit, por edhe cilësinëe procesit dhe përmbajtjes, nëpërmjet rritjes sënivelit tëllogaridhënies sëaktorëve kryesorë të përfshirë në të gjithë ciklin buxhetor. Këtë vit, për here të parë, proceset e buxhetimit me pjesëmarrje, të mbështetuar edhe nga UN Women, u organizuan jo vetëm nga Ministritë e Linjës, por edhe nga vetë Ministria e Financave dhe Ekonomisë, si institucioni përgjegjës për garantimin e përfshirjes së propozimeve të Shoqërisë Civile në proceset buxhetore.
Avancimi i barazisë gjinore, vijon të jetë në fokusin e axhendës së Qeverisë, jo vetëm në kuadër të realizmit të objektivave strategjikë sektorialë dhe ndër-sektorialë, por edhe atyre të vendosura nga Bashkimi Evropian, në kuadër të anëtarësimit në familjen e madhe evropiane. Këto angazhime janë shprehur qartë edhe në buxhetin e vitit 2019, ku Ministritë e Linjës, kanë dedikuar 6.3% të të gjithë buxhetit të disponueshëm, ose 1.9% të GDP, për adresimin e problemeve dhe hendeqeve gjinore në të gjithësektorët social-ekonomikë të vendit. 

